
REPUBLIKA E SHQIPERISE

GJYKATA KUSHTETUESE
KOLEGJI | POSAGCEM I APELIMIT

Nr. regjistri 2/2018(JD) Nr. vendimi 2/2018 (JD)

Daté 17.05.2018

Daté 21.06.2018

VENDIM

PER MOSKALIMIN E CESHTJES PER SHQYRTIM NE SEANCE PLENARE

Kolegji i shqyrtimit paraprak té ankesés, i pérbéré nga:

Ina Rama Gjyqtare
Luan Daci Gjyqtar
Rezarta Schuetz Gjyqtare

sot, mé daté 21.06.2018, né Tirané&, mori né shqyrtim né dhomé késhillimi ¢éshtjen si mé poshté:

Ankues:

Objekti:

Baza ligjore:

- Rovena Gashi, me detyré Prokurore prané Prokurorisé sé Pérgjithshme Tirané
- Dritan Gina, me detyré Prokuror né Prokuroriné prané Gjykatés sé Shkallés
sé Paré Tirané

1) Anulimin, si té paligjshém, té vendimit nr. 140, daté 11.05.2018 té Prokurores
sé Pérgjithshme té Pérkohshme Arta Marku, “Pér pezullimin nga detyra té
Prokurores Rovena Gashi né Prokuroriné e Pérgjithshme té Republikés sé
Shqipérisé, deri né pérfundimin e hetimeve ose té gjykimit té procedimit penal
577/2018 té Prokurorisé prané Gjykatés sé Rrethit Gjygésor Durrés.

2) Anulimin, si té paligjshém, té vendimit nr. 141, daté 11.05.2018 té Prokurores
sé Pérgjithshme té Pérkohshme Arta Marku, “Pér pezullimin nga detyra té
Prokurorit Dritan Gina né Prokuroriné prané Gjykatés sé Rrethit Gjygésor
Tirané, deri né pérfundimin e hetimeve ose té gjykimit té procedimit penal
577/2018 té Prokurorisé prané Gjykatés sé Rrethit Gjygésor Durrés.

3) Pezullimin e zbatimit té vendimit nr. 140, daté 11.05.2018 dhe vendimit nr.
141, daté 11.05.2018 té Prokurores sé Pérgjithshme té Pérkohshme Arta Marku,
deri né pérfundim té shqyrtimit me vendim té formés sé preré té ankimit té béré
nga ana e prokuroréve Rovena Gashi dhe Dritan Gina ndaj kétyre urdhrave té
paligjshém.

Neni 179, pika 7, neni 148/d, pika 4, germa “b” e Kushtetutés, neni 5, pika 3 e ligjit
84/2016 “Pér rivlerésimin kalimtar té gjyqgtaréve dhe prokuroréve né Republikén

e Shqipérisé”, nenet 31, 31/a dhe 71/a té ligjit nr. 8577 daté 10.02.2000, ligji
“Pér organizimin dhe funksionimin e Gjykatés Kushtetuese”, i ndryshuar, ligji
96/2016 “Pér statusin e gjyqtaréve dhe prokuroréve né Republikén e
Shqipéris€”, ligji nr. 115/2016 “Pér organet e geverisjes sé sistemit té drejtésise”.

Kolegji i shqyrtimit paraprak té ankimit (mé poshté referuar si “Kolegji”’), pasi dégjoi gjyqtaren
relatore Ina Rama, shqyrtoi paraprakisht ankimin e paraqgitur prej ankuesve, aktet shogéruese té
tij, si edhe analizoi bazén ligjore mbi té cilén mbéshtet aktivitetin e tij Kolegji i Posacém i
Apelimit né shqgyrtimin e rasteve té Juridiksionit Disiplinor,

VEREN:
|

1.1 Ndaj ankueses Rovena Gashi, Prokurorja e Pérgjithshme e Pérkohshme Arta Marku ka nxjerré
urdhrin nr. 140, daté 11.05.2018, “Pér pezullimin nga detyra té Prokurores Rovena Gashi né
Prokuroriné e Pérgjithshme té Republikés sé Shqipérisé Tirané, deri né pérfundimin e hetimeve
ose té gjykimit té procedimit penal 577/2018 té Prokurorisé prané Gjykatés sé Rrethit Gjygésor
Durrés”.

1.2 Ndaj ankuesit Dritan Gina, Prokurorja e Pérgjithshme e Pérkohshme Arta Marku ka nxjerré
urdhrin nr. 141, daté 11.05.2018, “Pér pezullimin nga detyra té Prokurorit Dritan Gina né
Prokuroriné prané Gjykatés sé Rrethit Gjyqgésor Tirané, deri né pérfundimin e hetimeve ose té
gjykimit té procedimit penal 577/2018 té Prokurorisé prané Gjykatés sé Rrethit Gjyqgésor Durrés.

1.3 Referuar pérmbajtjes sé kétyre urdhrave, ata jané marré nga Prokurori i Pérgjithshém i
Pérkohshém pasi, me ané té shkresés nr. 2459, daté 08.05.2018, té Prokurorisé sé prané Gjykatés
sé Shkallés sé Paré Durrés, éshté véné né dijeni se nga ana e késaj prokurorie, mé daté 03.04.2018
éshté regjistruar procedimi penal nr. 577 né ngarkim té shtetasve Rovena Gashi, me detyré
Prokurore prané Prokurorisé sé Pérgjithshme Tirané, dhe Dritan Gina, me detyré Prokuror né
Prokuroriné prané Gjykatés Shkallés Paré Tirané, pér veprén penale “Refuzim pér deklarim,
mosdeklarim, fshehje ose deklarim i rremé i pasurisg, interesave privaté té personave té zgjedhur
dhe népunésve publiké ose i ¢do personi tjetér gé ka detyrimin ligjor pér deklarim”, né formén
e deklarimit té rremé, parashikuar nga neni 257/a-2 i Kodit Penal.

1.4 Né urdhrat pér pezullim nr. 140 dhe nr. 141, né pjesén arsyetuese argumentohet: “N& nenin 151,
pika 1, germa “b” e ligjit nr. 96/2016 “Pér statusin e gjyqtaréve dhe prokuroréve né Republikén
e Shqipérisé” parashikohet: “Magjistrati pezullohet nga detyra me vendim té Késhillit pérkatés
kur [...] b) ai merr cilésiné e té pandehurit pér njé krim té réndé té kryer me dashje” dhe se
vepra penale e parashikuar nga neni 257/a-2 i Kodit Penal éshté krim i réndé dhe kryer me
dashje pér shkak té réndésisé sé posacme té marrédhénies juridike gé cenohet, si dhe subjektit
té veprés penale”.

1.5 Né veté pérmbajtjen, pjesén argumentuese té urdhrave nr. 140 dhe nr. 141 parashtrohet se kéta
urdhra jané marré nga Prokurori i Pérgjithshém i Pérkohshém, bazuar né nenin 160 té ligjit nr.
96/2016 “Pér statusin e gjyqtaréve dhe prokuroréve né Republikén e Shqipérisé”, i cili né pikén

2, germa “c” e tij pércakton: “...Deri né krijimin e Késhillit té Larté t& Prokurorisé, Prokurori i
Pérgjithshém do té vazhdojé té ushtrojé kompetencat e méposhtme, sipas rregullave té
parashikuara né kété ligj: [...] c) pezullon prokurorét, sipas procedurés dhe kritereve té
parashikuara né ligj [...] ”.

1.6 Né pjesén urdhéruese, urdhrat e Prokurorit té Pérgjithshém té Pérkohshém, nr. 140 dhe nr. 141,
daté 11.05.2018, parashikojné: pezullimin nga detyra té znj. Rovena Gashi, prokurore prané
Prokurorisé sé Pérgjithshme dhe té z. Dritan Gina, prokuror né Prokuroriné prané Gjykatés sé
Shkallés Paré Tirané, deri né pérfundim té hetimeve ose té gjykimit té procedimit penal nr.
577/2018 té Prokurorisé prané Gjykatés sé Shkallés sé Paré Durrés; njohjen e prokuroréve té
pezulluar, Rovena Gashi dhe Dritan Gina, me kéto vendime. Né pikén 5 té dispozitivit té secilit
vendim parashikohet se kundér tyre mund té béhet ankim né Kolegjin e Posagém té Apelimit,
sipas parashikimeve té nenit 179, pika 7 té Kushtetutés sé Republikés sé Shqipérisé.

2. Ankuesit Rovena Gashi dhe Dritan Gina i jané drejtuar Kolegjit t¢ Posacém té Apelimit me
ankimin e protokolluar me nr. 370 prot., daté 17.05.2018, né té cilin kérkojné anulim si té
paligjshém té vendimeve nr. 140 dhe nr. 141, daté 11.05.2018, té Prokurores sé Pérgjithshme té
Pérkohshme Arta Marku, si dhe pezullimin e zbatimit té kétyre urdhrave deri né pérfundim té
shqyrtimit me vendim té formés sé preré té ankimit té béré nga ana e prokuroréve Rovena Gashi
dhe Dritan Gina ndaj kétyre urdhrave té paligjshém, duke parashtruar né ményré té pérmbledhur
si vijon:

2.1 Prokurorét Rovena Gashi dhe Dritan Gina nuk jané mbajtés té cilésisé sé té pandehurit; vepra

penale gé u atribuohet dy ankuesve nuk éshté njé krim i réndé; vepra penale gé u atribuohet dy
ankuesve, Rovena Gashi dhe Dritan Gina, nuk mund té prezumohet se éshté kryer me dashje.

11
Vlerésimi i Kolegjit

3. Né vlerésim té situatés, e cila duhet té verifikohet paraprakisht né kété ¢éshtje, Kolegji ¢mon té
shtrojé pér diskutim e té analizojé ¢éshtjet e méposhtme.

3.1 Pércaktimi i bazés ligjore té zbatueshme pér sa i pérket procedurés dhe formés sé
gjykimit té rasteve té regjistruara né Kolegjin e Posacém té Apelimit né kuadér té
Juridiksionit Disiplinor.

3.2 Verifikimi i kritereve té shqyrtimit paraprak né lidhje me ankesén e paraqitur
prej ankuesve, objekt i kétij gjykimi.

3.1.1 N&é lidhje me c¢éshtjen e paré, Kolegji konstaton se Juridiksioni Disiplinor i Kolegjit té
Posagém té Apelimit, éshté njé juridiksion kushtetues, i cili do té shogérojé veprimtariné e
3

késaj trupe pérgjaté gjithé mandatit té tij 9- (nénté) vjecar, sipas parashikimeve té nenit 179,
pika 7 e Kushtetutés sé Republikés sé Shqipérisé, sipas sé cilés: “Gjaté mandatit té tyre
néntévjecar gjyqgtarét e Kolegjit té Apelimit, sipas nenit 179/b, kané juridiksion disiplinor ndaj
gjygtaréve té Gjykatés Kushtetuese, anétaréve té Keéshillit té Larté Gjyqgésor, anétaréve té
Késhillit té Larté t& Prokurorisé, Prokurorit t& Pérgjithshém dhe Inspektorit té Larté té
Drejtésisé. Kolegji i Apelimit shgyrton ankimet ndaj vendimeve té Késhillit té Larté Gjygésor,
Késhillit té Larté té Prokurorisé dhe Inspektorit té Larté té Drejtésisé pér vendosjen e masave
disiplinore, pérkatésisht ndaj gjyqtaréve, prokuroréve dhe inspektoréve té tjeré”.

Né vijim dhe né zbérthim té kétij parashikimi kushtetues, ligji specifik nr. 84/2016 “Pér
rivlerésimin kalimtar té gjyqtaréve dhe prokuroréve né Republikén e Shqipérisé”, né nenin
5, pika 3, parashikon:

“[...] Kolegji i Apelimit gjaté mandatit té tij, né pérputhje me Kushtetutén, ligjin “Pér
organizimin dhe funksionimin e Gjykaté€s Kushtetuese” dhe legjislacionin gé rregullon
céshtjet e geverisjes sé sistemit té drejtésisé, ka juridiksion té shqyrtojé:

a) shkeljet disiplinore té anétaréve té Gjykatés Kushtetuese, té Késhillit té Larté Gjyqgésor, té
Késhillit té Larté té Prokurorisé, té Prokurorit té Pérgjithshém dhe té Inspektorit té Larté té
Drejtésisé;

b) ankimet kundér vendimeve té Késhillit té Larté Gjyqgésor, Késhillit té Larté té Prokurorisé
dhe Inspektoratit té Larté té Drejtésisé pér vendosjen e masave disiplinore ndaj gjygtaréve,
prokuroréve dhe inspektoréve té tjeré” .

Parashikimi i nenit 5, pika 3 e ligjit nr. 84/2016 té sipércituar, i pércakton Kolegjit té Posagém
té Apelimit bazén ligjore sipas sé cilés ai do té funksionojé dhe do té procedojé gjaté ushtrimit
té funksionit té tij kushtetues gé lidhet me Juridiksionin Disiplinor, i cili rregullohet ve¢cmas
dhe specifikisht krahasuar me Juridiksionin e Rivlerésimit. Sipas asaj gé parashikon neni 5,
pika 3 e ligjit nr. 84/2016, Kolegji i Posacém i Apelimit do t€ mbéshteté veprimtariné e tij
gjaté ushtrimit té Juridiksionit Disiplinor né:

a) Kushtetutén e Republikés sé Shqipérisé;

b) ligjin nr. 8577, daté 10.02.2000 “Pér organizimin dhe funksionimin e Gjykatés

Kushtetuese”;

c) legjislacionin gé rregullon ¢éshtjet e geverisjes sé sistemit té drejtésisé.

Pér shkak té kétij parashikimi, Kolegji vleréson se procedura e shqyrtimit té té gjitha ankesave
apo kérkesave té paragitura e té regjistruara né Kolegjin e Posagém té Apelimit né kuadér té
Juridiksionit té tij Disiplinor, té parashikuar nga Kushtetuta, do té gjykohen né zbatim té
normave té ligjit pér “Pér organizimin dhe funksionimin e Gjykatés Kushtetuese”, pér sa i
pérket natyrés e procedurés sé gjykimit, duke e konsideruar até si njé gjykim kushtetues, té
ndryshém pér nga natyra me gjykimin gé Kolegji i Posagém i Apelimit bén né rastet kur ai
gjykon sipas Juridiksionit té tij Rivlerésues, gjykim i cili ka tiparet e njé procesi qé ndérthur
natyrén administrative me elementet kushtetuese.



3.1.3

3.2.1

3.2.2

3.2.3

Né kéto kushte, Kolegji i shqyrtimit paraprak té ankesés, objekt i kétij gjykimi, do té ndjeké
né kété proces zbatimin e nenit 31 té ligjit nr. 8577, daté 10.02.2000 “Pér organizimin dhe
funksionimin e Gjykatés Kushtetuese”, sipas pércaktimeve té té cilit gjykimit kushtetues té
njé ¢éshtjeje né seancé plenare i paraprin shqyrtimi paraprak i kérkesé/ankesés nga njé kolegj
i shqyrtimit paraprak né té cilin bén pjesé edhe relatori i ¢éshtjes.

Ky kolegj verifikon paraprakisht kriteret e pérgjithshme té parashikuara né nenet 31 e 31/a té
ligjit nr. 8577, daté 10.02.2000 “Pér organizimin dhe funksionimin e Gjykatés Kushtetuese”,
té ndryshuar, si edhe kriteret e posagme té parashikuara né nenet 71 dhe 71/até po kétij ligji
gé lidhen me shqyrtimin e ankimit individual. Verifikimi i kétyre kritereve konsiderohet prej
kétij Kolegji si hapi i paré gé duhet té ndérmerret para se ¢éshtja e Juridiksionit Disiplinor t’i
nénshtrohet njé gjykimi né themel té cilin duhet ta kryejé seanca plenare e Kolegjit té€ Posacém
té Apelimit, e pérbéré nga té gjithé gjyqgtarét e saj.

Né lidhje me céshtjen e dyté té shtruar pér zgjidhje qé konsiston pikérisht né kompetencén
pér verifikimin e kushteve té parashikuara né nenet 31, 31/a, 71 e 71/a té ligjit nr. 8577, daté
10.02.2000 “Pér organizimin dhe funksionimin e Gjykatés Kushtetuese”, Kolegji konstaton
situatén ligjore dhe faktike si mé poshté:

Urdhrat nr. 140 dhe nr. 141, daté 11.05.2018, té Prokurorit té Pérgjithshém té Pérkohshém
pér pezullimet nga detyra té prokurores Rovena Gashit dhe prokurorit Dritan Gina, jané marré
bazuar né kompetencat transitore té€ Prokurorit té Pérgjithshém té Pérkohshém, té pércaktuara
né nenin 160 t€ emértuar “Organet kompetente pér periudhén kalimtare” té ligjit nr. 96/2016
“Pér statusin e gjyqtaréve dhe prokuroréve né Republikén e Shqipérisé” (t& ndryshuar me
vendimin e GJK nr. 34, 10.04.2017), i cili né pikén 2 té tij parashikon:

[...] Deri né krijimin e Késhillit té Larté t& Prokurorisé, Prokurori i Pérgjithshém do té
vazhdojé té ushtrojé kompetencat e méposhtme, sipas rregullave té parashikuara né kété ligj:

[...]

c) pezullon prokurorét, sipas procedurés dhe kritereve té parashikuara né ligj.

Lidhur me referencén ligjore té aplikuar nga Prokurori i Pérgjithshém i Pérkohshém pér
pérmbajtjen e urdhrave nr. 140 dhe nr. 141, daté 11.05.2018, rezulton se ai referon né nenin
151 “Pezullimi i detyruar” t€ ligjit nr. 96/2016 “Pér statusin e gjyqtaréve dhe prokuroréve né
Republikén e Shqipéris€”, i cili parashikon:
1. Magjistrati pezullohet nga detyra me vendim té Késhillit pérkatés kur: [...]
b) ai merr cilésiné e té pandehurit pér njé krim té réndé té kryer me dashje.
2. Pezullimi, sipas pikés 1 té kétij neni, zgjat:
a) gjaté periudhés sé arrestit né burg ose arrestit né shtépi, né rastin e parashikuar né pikén
1, shkronja “a”, té kétij neni;,
b) deri né pushimin e ¢éshtjes penale ose né dhénien e njé vendimi té formés sé preré, né
rastin e parashikuar né pikén 1, shkronja “b” té kétij neni.



Rregullimi gé bén neni 151 i ligjit nr. 96/2016 “Pér statusin e gjyqtaréve dhe prokuroréve né
Republikén e Shqipéris€”, rrjedh nga pércaktimi kushtetues i nenit 148/d, pika 4, germa “b”
e Kushtetutés gé parashikon:

1. Prokurori mban pérgjegjési disiplinore, sipas ligjit.

2. Prokurori shkarkohet nga Késhilli i Larté i Prokurorisé kur:

a) kryen shkelje té rénda profesionale ose etike gé diskreditojné pozitén dhe figurén e
prokurorit gjaté ushtrimit té detyrés;

b) éshté dénuar me vendim gjyqgésor té formés sé preré pér kryerjen e njé krimi.

3. Kundér vendimit té shkarkimit béhet ankim né Gjykatén Kushtetuese.

4. Prokurori pezullohet nga detyra me vendim té Késhillit té Larté té Prokurorisé kur:

a) ndaj tij caktohet masa e sigurimit personal “arrest né burg” ose “arrest né shtépi” pér
kryerjen e njé vepre penale;

b) ai merr cilésiné e té pandehurit pér njé krim té réndé té kryer me dashje;

c) fillon procedimi disiplinor, sipas ligjit.

Pér sa mé sipér, Kolegji konstaton se Prokurori i Pérgjithshém i Pérkohshém, ndaj ankuesve, ka
urdhéruar pezullimin nga detyra, né zbatim té pezullimit té detyruar, té parashikuar nga neni 148/4,
germa “b” e Kushtetutés, si edhe neni 151/1, germa “b” e ligjit nr. 96/2016 “Pér statusin e gjyqtaréve
dhe prokuroréve né Republikén e Shqipérisé”.

3.2.4 Nga analiza gé u béhet dispozitave té tjera té ligjit nr. 96/2016 “Pér statusin e gjyqgtaréve dhe
prokuroréve né Republikén e Shqipérisé”, konstatohet se neni 105 i kétij ligji rendit llojet e
masave disiplinore, té cilat aplikohen nga késhillat né pérfundim té njé procedimi disiplinor.
Sipas kétij parashikimi, ato jané: a) vérejtje konfidenciale; b) vérejtje publike; c) ulje e
pérkohshme e pagés; ¢) ulje né detyré nga njé pozicion mé i larté né njé mé té ulét ose nga
njé pozicion né gjykatén e posacme pér gjykimin e veprave penale té korrupsionit dhe krimit
té organizuar ose né Prokuroriné e Posagcme né njé gjykaté té juridiksionit té pérgjithshém
ose né njé prokurori tjetér; d) pezullim nga detyra pér njé periudhé nga tre muaj deri né dy
vjet, me té drejté pér pérfitimin e pagés minimale, sipas vendimit té Késhillit t¢ Ministrave;
dh) shkarkim nga detyra.

Ndérsa neni 110 i ligjit nr. 96/2016 “Pér statusin e gjyqtaréve dhe prokuroréve né Republikén
e Shqipérisé”, i titulluar “Pezullimi si masé disiplinore”, i cili zbérthen mé tej pezullimin nga
detyra si masé disiplinore, pércakton: “Masa e pezullimit nga detyra e magjistratit, me té
drejtén pér té marré pagén minimale pér njé periudhé nga tre muaj deri né dy vjet, jepet
vetém né kéto raste: a) kur shkelja éshté e shumé e réndé; b) kur Késhilli gmon se, pavarésisht
se natyra dhe rrethanat e kryerjes sé shkeljes nuk e béjné magjistratin té papérshtatshém ose
té padenjé pér té ushtruar funksionin, réndésia e shkeljes dhe démi gé i shkaktohet imazhit
té magjistratit kérkojné qé magjistrati té pezullohet pér njé kohé té caktuar”.



3.25

3.2.6

Duke krahasuar dy institutet e pezullimit gé njeh dhe parashikon ligji nr. 96/2016 “Pér
statusin e gjyqtaréve dhe prokuroréve né Republikén e Shqipéris€”, rezulton se Késhillat
mund té vendosin pezullimin nga detyra té njé magjistrati né tri raste:

e Kur pezullimi vendoset si masé disiplinore né pérfundim té njé procedimi disiplinor té
nisur né zbatim té nenit 105 e 110 té ligjit nr. 96/2016.

e Kur aplikohet pezullimi i detyruar, i cili éshté jashté dhe né ményré autonome nga njé
procedim disiplinor, qé jepet pér shkak dhe né funksion té njé procedimi penal, si njé
masé e pérkohshme sigurimi né drejtim té substancés sé saj, por i bazuar né Kushtetuté
dhe né ligjin pér statusin e gjyqtarit dhe prokurorit.

e Gjithashtu, potencialisht, Kushtetuta né nenin 148/4, germa “c” njeh edhe pezullimin
diskrecional, i cili aktualisht nuk gjendet i rregulluar né ligj pér shkak té shfugizimit gé
Gjykata Kushtetuese me vendimin nr.34 daté 10.04.2017, i béri nenit 152 té ligjit nr.
96/2016 “Pér statusin e gjyqtaréve dhe prokuroréve né Republikén e Shqipérisé”.

Né céshtjen objekt gjykimi, konstatohet se pezullimi i vendosur ndaj prokuroréve Rovena
Gashi e Dritan Gina nuk éshté ai i parashikuar nga nenet 105 e 110 té ligjit nr. 96/2016 “Pér
statusin e gjyqtaréve dhe prokuroréve né Republikén e Shqipérisé”, pra nuk éshté pezullimi
si njé maseé disiplinore. Né kété rast, gjendemi para pezullimit té detyruar nga detyra si njé
masé e pérkohshme gé vendoset ndaj magjistratit, deri né pérfundimin e ¢éshtjes penale, pér
shkak té zbatimit té nenit 151 té ligjit nr. 96/2016.

Ndaj ankuesve nuk rezulton té keté nisur asnjé procedim disiplinor g&¢ mund té pérfundohej
si proceduré me dhénien e masés disiplinore té pezullimit nga detyra sipas neneve 105 e 110
té ligjit nr. 96/2016. Pezullimi nga detyra i prokuroréve Rovena Gashi dhe Dritan Gina
rezulton té jeté urdhéruar prej Prokurorit té Pérgjithshém té Pérkohshém, né zbatim té
institutit té pezullimit té detyruar té lidhur ekskluzivisht me procesin penal qé ka nisur né
ngarkim té tyre.

3.2.7 Kolegji analizoi edhe dispozitat ligjore gé rregullojné kompetencén e Kolegjit té Posacém té

Apelimit né drejtim té shqyrtimit té njé ankimi, i cili ngrihet kundér njé akti gé urdhéron
pezullimin e detyruar té magjistratit.

Kushtetuta e Republikés sé Shqipérisé, né nenin 148/d, pika 3 parashikon shprehimisht se
kundér vendimit té shkarkimit té prokurorit béhet ankim né Gjykatén Kushtetuese/Kolegjin
e Posacém té Apelimit gjaté periudhés transitore 9- (nénté) vjecare.

Ky parashikim kushtetues éshté zgjeruar mé tej me miratimin e ligjit nr. 96/2016 “Pér
statusin e gjyqtaréve dhe prokuroréve né Republikén e Shqipérisé”, duke i shtriré garancité
pér shgyrtimin nga Gjykata Kushtetuese e vendit, edhe pér masat e tjera disiplinore gé japin
Késhillat né pérfundim té njé procedimi disiplinor.

Neni 147/1 i ligjit nr. 96/2016 “Pér statusin e gjyqtaréve dhe prokuroréve né Republikén e
Shqipéris€”, parashikon: “Magjistrati ka té drejté té ankimojé vendimin pér masé disiplinore

7



né gjykatén kompetente”; ndérsa neni 192/1 i ligjit nr. 115/2016 “Pér organet e geverisjes sé
sistemit té drejtésisé” parashikon: “Pé&rvecse kur parashikohet ndryshe né kété ligj, ndaj aktit
administrativ individual té Késhillit mund té béhet ankim né Gjykatén Administrative té
Apelit. Aktet administrative individuale gé vendosin masa disiplinore mbi prokurorét
ankimohen né Gjykatén Kushtetuese”.

3.2.8 Né analizé té kétyre dy dispozitave, arrijmé né konkluzionin se me gjykaté kompetente pér
shqyrtimin e ankimeve té magjistratit/prokurorit, né rastin e marrjes ndaj tij té masave
disiplinore nga késhilli, éshté Gjykata Kushtetuese. N€ vijim té kétij arsyetimi, né zbatim té
nenit 5, pika 3 e ligjit 84/2016 “Pér rivlerésimin kalimtar té gjyqtaréve dhe prokuroréve né
Republikén e Shqipéris€”, i cili parashikon: “[...] Kolegji i Posagém i Apelimit, gjaté
mandatit té tij, né pérputhje me Kushtetutén, ligjin “Pér organizimin dhe funksionimin e
Gjykatés Kushtetuese ” dhe legjislacionin gé rregullon ¢éshtjet e geverisjes sé sistemit té
drejtésisé, ka juridiksion té shqyrtojé: [...] ankimet kundér vendimeve té Késhillit té¢ Larté
Gjygésor, Késhillit té Larté té Prokurorisé dhe Inspektoratit té Larté t€ Drejtésisé pér
vendosjen e masave disiplinore ndaj gjyqtaréve, prokuroréve dhe inspektoréve té tjeré.” -
arrihet né konkluzionin se Kolegji i Posacém i Apelimit do té jeté gjykata kompetente gé do
té shqyrtojé ankimet ndaj vendimeve té késhillave pér marrjen e masave disiplinore ndaj
magjistratéve gjaté gjithé mandatit té tij 9- (nénté) vjecar, duke pérfshiré kétu té gjitha llojet
e masave disiplinore té parashikuara nga neni 105 i ligjit nr. 96/2016.

3.29 Né vijim té arsyetimit, Gjykata Kushtetuese/Kolegji i Posacém i Apelimit nuk ka
kompetencé té parashikuar né ligj té shqyrtojé ankimet e magjistratéve ndaj akteve té tjera
individuale gé nxjerrin késhillat gé nuk pérbéjné masé disiplinore. Né kété kéndvéshtrim,
pezullimi i detyruar, duke mos gené njé masé disiplinore, pér argumentet e dhéna mé sipér,
nuk éshté né asnjé rast njé akt i cili mund té ankimohet né Gjykatén Kushtetuese/Kolegji i
Posacém i Apelimit.

3.2.10  N&é zbatim té nenit 155, té ligjit nr. 96/2016, i cili parashikon — “Vendimi pér pezullimin nga
detyra, sipas parashikimit té neneve 151 dhe 152, té kétij ligji, merret nga Késhilli brenda tri
ditéve pas paraqitjes sé kérkesés ose informacionit.

2. Magjistrati ka té drejté té ankimojé vendimin pér pezullimin nga detyra né gjykatén
kompetente.

3. Paragqitja e ankimit nuk pezullon vendimin pér pezullimin nga detyra té magjistratit” —
natyrshém gé magjistratit i garantohet e drejta e ankimit ndaj njé vendimmarrjeje té tillg, por
gjykata kompetente né kété rast nuk éshté Kolegji i Posacém i Apelimit.

Né nenin 184/1, germa “e” e ligjit nr. 115/2016 “Pér organet e geverisjes té sistemit té
drejtésisé” parashikohet se Késhilli i Larté i Prokurorisé éshté pérgjegjés, ndér té tjera, pér
vendosjen e masave disiplinore dhe pezullimin né lidhje me prokurorét, duke e trajtuar kété



funksion si njé veprim gé lidhet me karrierén dhe disiplinén, si elemente té statusit té
magjistratit.

Né nenin 189/1, germa “a” e ligjit nr. 115/2016 “Pér organet e qgeverisjes sé sistemit té
drejtésisé” parashikohet se késhilli, né ushtrim té funksioneve té tij, nxjerr akte individuale
gé lidhen me statusin profesional té prokuroréve té vecanteé.

3.2.11 Né analizé té kétyre parashikimeve, Kolegji ¢mon se urdhrat e nxjerré pér pezullimin e
detyruar té prokuroréve, jané akte administrative individuale né kuptim té neneve té
mésipérme té ligjit nr. 115/2016 “Pér organet e geverisjes sé€ sistemit té drejtésisé”.

Duke iu rikthyer parashikimit té nenit 192/1 té ligjit nr. 115/2016 “Pér organet ¢ geverisjes
sé sistemit té drejtésisé”, Kolegji ¢mon se me gjykaté kompetente pér shqyrtimin e ankimit
ndaj kétyre akteve individuale, duhet té kuptohet Gjykata e Apelit Administrativ, né té cilén
ankimohen vendimet e késhillave gé jané akte administrative pér shkak té pasojave qé
prodhojné pér magjistratét, akte gé nuk jané masa disiplinore. Né kété kategori, né vlerésimin
e Kolegjit, duhet té pérfshihet edhe akti i pezullimit nga detyra si njé pezullim i detyruar,
objekt ankimi, i nxjerré nga Prokurori i Pérgjithshém i Pérkohshém.

3.2.12  Pér sa mé lart, Kolegji ¢cmon se, né verifikim té kritereve té parashikuara nga neni 31/a,
paragrafi 2 i ligjit nr. 8577, daté 10.02.2000 “Pér organizimin dhe funksionimin e Gjykatés
Kushtetuese” i ndryshuar 1 cili parashikon se:

“a) kérkimet e paraqitura né kérkesé nuk hyjné né kompetencén e Gjykatés Kushtetuese
dhe té kriterit referues té parashikuar nga neni 71/a, paragrafi 2 i t& njéjtit ligj, i cili
parashikon se:

“1. Ankimi kushtetues individual shgyrtohet nga Gjykata Kushtetuese kur:
a) kérkuesi ka shteruar té gjitha mjetet juridike efektive para se t’i drejtohet Gjykatés
Kushtetuese ose kur legjislacioni i brendshém nuk parashikon mjete juridike efektive
né dispozicion;
b) kérkesa paragqitet brenda afatit 4-mujor nga konstatimi i cenimit;
C) pasojat negative té pretenduara jané té drejtpérdrejta dhe reale pér kérkuesin;
¢) shqyrtimi i ¢céshtjes nga Gjykata Kushtetuese do té mund té rivendoste né vend té
drejtén e shkelur té individit.
2. Pérvec kritereve té parashikuara né pikén 1 té kétij neni, gjejné zbatim rregullimet e
parashikuara né kété ligj pér shgyrtimin paraprak”.

3.2.13 Ankimi ndaj urdhrave té Prokurorit té Pérgjithshém té Pérkohshém té numértuar me numrat 140
dhe 141, daté 11.05.2018, nuk éshté né kompetencén e shqyrtimit nga Kolegji i Posagém i
Apelimit. Parashikimi gé béhet né kéta urdhra pér sa i pérket sé drejtés sé ankimit té
prokuroréve, nuk éshté detyrues pér gjykatén e cila né pércaktimin e kompetencés ose

moskompetencés sé saj, lidhet dhe detyrohet vetém nga pércaktimet gé bén ligji dhe jo nga ato

gé bé&jné né akte institucione té ndryshme né ushtrim té funksioneve té tyre vendimmarrése.

3.2.14 Bazuar né sa parashtruar dhe referuar me sipér, Kolegji ¢mon se shqyrtimi i ankimit té béré nga
ankuesit Rovena Gashi dhe Dritan Gina me objekt anulimin si té paligjshém té vendimeve nr.
140 dhe nr. 141, daté 11.05.2018 té Prokurorit t& Pérgjithshém té Pérkohshém — duke gené se
nuk jané akte administrative individuale gé vendosin masa disiplinore né kuadér té njé procedimi
disiplinor, né referim té nenit 5, pika 3 e ligjit 84/2016 “Pér rivlerésimin kalimtar té gjyqtaréve
dhe prokuroréve né Republikén e Shqipérisé” dhe nenit 31/a “Moskalimi i ¢éshtjes pér shqyrtim
né seancé plenare” i ligjit nr. 8577, daté 10.02.2000, ligjin “Pér organizimin dhe funksionimin e
Gjykatés Kushtetuese” i ndryshuar — nuk duhet té kryhet nga kjo gjykaté. Pér kéto shkage,
Kolegji duhet té vendosé pér moskalimin e céshtjes né seancé plenare pasi kérkimet e
parashikuara né ankimim nuk hyjné né kompetencén (ratione materiae) e Kolegjit t¢ Posacém

té Apelimit.

PER KETO ARSYE,

Kolegji i shqyrtimit paraprak té ankimit, bazuar né nenin 31, neni 31/a paragrafi 2 germa “a”, si dhe
nenit 71/a té ligjit nr. 8577, daté 10.02.2000 “Pér organizimin dhe funksionimin e Gjykatés

Kushtetuese té Republikés s¢ Shqipérisé”, té ndryshuar,

VENDOSI:

Moskalimin e ¢éshtjes pér shqyrtim né seancé plenare.

Tirané, mé 21.06.2018.

GJYQTAR GJYQTARE GJYQTARE
Luan DACI Rezarta SCHUETZ Ina RAMA
nénshkrimi nénshkrimi nénshkrimi

